
 

ᐱᖃᓯᐅᑎᔭᐅᖏᓐᓂᖏᓐᓄᑦ ᐊᖏᖃᑐᒌᒍᑎ ᐅᖃᒃᓯᒪᓂᖓᓄᑦ ᐊᑐᖅᑕᐅᔪᒃᓴᑦ 12-1 (ᐅᖃᐅᓯᒃᓴᑦ 7) 
ᓄᓇᕗᑦ ᐊᖏᖃᑎᒋᒍᑎᖏᓐᓂ 

ᐅᑯᓇᙵᑦ: 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᐊᒻᒪᓗ 

ᐊᕐᓇᐅᑉ ᐊᖓᔪᖄᕐᔪᐊᑉ ᑯᐃᓐ ᐱᔪᓐᓇᕐᓂᖃᕐᕕᒋᓗᓂᐅᒃ ᑲᓇᑕ, ᑭᒡᒐᖅᑐᖅᑕᐅᓪᓗᓂ ᒥᓂᔅᑕᖓᓄᑦ 
ᐊᕙᑎᓕᕆᔨᒃᑯᑦ ᑲᒪᒋᔭᖃᒃᑐᒧᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᑲᓇᑕᒥ (ECCC),  

 

ᐃᒻᒥᓂᖅᓱᕐᓗᓂ ᐅᖃᐅᑎᒋᔭᐅᓱᖅ ᐃᒪᓐᓇᐅᓪᓗᓂ “ᐱᓕᕆᔨ” ᐊᒻᒪᓗ ᑲᑎᓯᒪᑎᓪᓗᒋᑦ 
ᐅᖃᐅᑎᒋᔭᐅᓲᖑᓪᓗᓂ ᐃᒪᓐᓇᐅᓪᓗᒍ “ᐱᓕᕆᖃᑎᒌᒃᑐᑦ” 

ᐱᒋᐊᕈᑎᖓ 

ᐃᒪᐃᒻᒪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᖃᕐᒪᑕ ᒪᓕᒐᖅᑎᒎᕆᐊᖃᒃᑎᑕᐅᔪᖅ 
ᑲᒪᒋᔭᖃᕐᓗᑎᒃ ᐅᖃᒃᓯᒪᓂᖏᓐᓄᑦ ᑎᑎᕋᒃᓯᒪᔪᖅ 12 ᐅᑯᓇᓂ ᐊᖏᖃᑎᒋᒍᑎᖏᓐᓂ ᐅᑯᐊ ᐃᓄᐃᑦ 
ᓄᓇᕗᑦ ᓄᓇᓕᖃᕕᐅᓕᑦᑐᓂ ᐊᒻᒪᓗ ᐊᕐᓇᐅᑉ ᐊᖓᔪᖄᕐᔪᐊᑉ ᑯᐃᓐ ᐱᔪᓐᓇᓂᖃᕐᕕᒋᓗᓂᐅᒃ ᑲᓇᑕ (ᓄᓇᕗᑦ 
ᐊᖏᖃᑎᒌᒍᑎᖓ), ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎ, S.C. 1993, ᐅᖃᓕᒫᒐᓕᐊᖑᓯᒪᓂᖓ 29 
(ᓄᓇᕗᑦ ᓄᓇᕗᖅᑖᕈᑎᒧᑦ ᐊᖏᖃᑎᒋᒍᑎᒧᑦ ᒪᓕᒐᖅ) ᐊᒻᒪᓗ ᐃᓚᖓ 3 ᐅᑯᓇᓂ ᓄᓇᕗᒻᒥ 
ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᐅᑉ, S.C. 2013, 
ᐅᖃᓕᒫᒐᓕᐊᖑᓯᒪᓂᖓ 14 (NuPPAA) ᐱᓕᕆᖁᓪᓗᒋᑦ ᐊᕙᑎᓕᕆᓂᕐᒥᑦ ᐊᒻᒪᓗ 
ᐃᓅᖃᑎᒋᓄᑦ−ᒪᑭᒪᓇᓱᐊᕈᑎᐅᑉ ᐊᒃᑐᐃᓂᖓᓂᑦ ᖃᐅᔨᓴᖅᓯᓂᐅᔪᓂᒃ ᐱᓕᕆᐊᒃᓴᒥᑦ ᑐᒃᓯᕋᐅᑎᓂᑦ 
ᐃᓗᐊᓂ ᓄᓇᕗᒻᒥ ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ (NSA); 

ᐊᒻᒪᓗ ᐃᒪᐃᒻᒪᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᑲᓇᑕᒥ ᒐᕙᒪᑐᖃᒃᑯᑦ 
ᐱᓕᕆᕕᖓ ᓴᓇᔭᐅᓚᐅᕐᒪᑦ ᐱᓕᕆᕕᖓᒍᑦ ᐊᕙᑎᓕᕆᔨᒃᑯᑦ ᒪᓕᒐᖓᒍᑦ (R.S.C., 1985, 
ᐅᖃᓕᒫᒐᓕᐊᖑᓯᒪᓂᖓ E-10), ᑕᒪᒃᑯᐊᓗ ᐋᖅᑭᒃᓯᓚᐅᖅᖢᑎᒃ ᐱᔪᓐᓇᕐᓂᖏᓐᓂᑦ, ᐃᖅᑲᓇᐃᔮᖏᓐᓂᑦ 
ᐊᒻᒪᓗ ᐱᓕᕆᓂᕆᖃᑦᑕᕐᓂᐋᖅᑕᖏᓐᓂᑦ ᒥᓂᔅᑕᖓᑕ ᐊᕙᑎᓕᕆᔨᒃᑯᑦ (ᒥᓂᔅᑕᖓᑕ). ᑕᐃᒪᓐᓇ 
ᐋᖅᑭᒃᑕᐅᓯᒪᖕᒪᑦ ᒪᓕᒐᒃᑯᑦ, ᒥᓂᔅᑕ ᐊᔾᔨᒌᖏᑦᑐᓂᒃ ᑲᒪᒋᔭᖃᕐᒪᑦ ᐃᓚᒋᔭᐅᓪᓗᑎᒃ, ᑭᓯᐊᓂ 
ᑭᒡᓕᒋᔭᐅᓇᑎᒃ ᐅᑯᓄᖓ, ᓴᐳᒻᒥᓗᒋᑦ ᑎᑭᖃᑦᑕᓱᑦ ᑎᖕᒥᐊᑦ ᐊᒻᒪᓗ ᑕᒫᓂᓲᓕᒪᑦ ᐃᓂᖃᒃᑐᑦ ᑲᓇᑕᒥ 
ᓂᕐᔪᑎᖃᕐᓂᖏᓐᓂ (NWA) ᐊᒻᒪᓗ/ᐅᕝᕙᓘᓐᓃᑦ ᑎᑭᖃᑦᑕᓱᑦ ᑎᖕᒥᐊᑦ ᓴᐳᒻᒥᔭᐅᕕᖏᑦ (MBS) 
ᐃᓗᐊᓂ ᓄᓇᕗᕐᒥ ᓄᓇᓕᖃᕕᐅᓕᖅᑐᑉ; 

ᐊᒻᒪᓗ ᐃᒪᐃᒻᒪᑦ ᒥᓂᔅᑕ ᐱᔪᓐᓇᕐᓂᖃᕐᒪᑦ ᑎᑎᕋᕈᓐᓇᕐᓗᓂ ᖃᔨᓇᓱᐊᕐᓂᕐᒧᑦ ᐱᓕᕆᔪᓐᓇᕈᑎᓂᒃ 
ᐱᓕᕆᐋᕆᔭᐅᔪᓐᓇᖅᓯᖁᓪᓗᒋᑦ ᖃᐅᔨᓇᓱᐊᕐᓂᕐᒧᑦ ᖃᐅᔨᓇᓱᐊᕐᓃᑦ, ᐃᖅᑲᓇᐃᔭᕆᔭᐅᔪᑦ 
ᐊᒻᒪᓗ/ᐅᕝᕙᓘᓐᓃᑦ ᐱᓕᕆᓂᕆᔭᐅᔪᑦ ᐱᓕᕆᐊᖃᒃᑐᑦ ᑕᖅᑳᓂ ᐱᓕᕆᐊᕆᔭᐅᔪᓂᒃ ᐸᒡᕕᓴᒃᓯᓗᑎᒃ 
ᑎᑭᖃᑦᑕᓲᓂᒃ ᑎᖕᒥᓂᐊᓂᒃ ᐃᓗᐊᓂ ᐅᕝᕙᓘᓐᓃᑦ ᓯᓚᑖᓂ ᑲᓇᑕᒥ ᓂᕐᔪᑎᖃᕐᓂᖓᓂ ᐅᕝᕙᓘᓐᓃᑦ 
ᑎᑭᖃᑦᑕᓱᓂᑦ ᑎᖕᒥᐊᓂᑦ ᓴᐳᒻᒥᔭᐅᕕᖕᓂ, ᐊᒻᒪᓗ/ᐅᕝᕙᓘᓐᓃᑦ ᑎᑎᕋᕐᓗᓂ ᓴᐳᒻᒥᒃᓯᕕᐅᔪᒥᒃ 
ᐅᐸᒃᓯᔪᓐᓇᕈᑎ ᐱᓕᕆᔪᓐᓇᐅᑎ(ᑦ) ᐱᓕᕆᔪᓐᓇᖅᓯᖁᓪᓗᒋᑦ ᖃᐅᔨᓇᓱᐊᕐᓗᑎᒃ ᖃᐅᔨᓇᓱᐊᓂᕐᒥᒃ, 
ᐱᓕᕆᐊᕆᔭᐅᔪᑦ ᐊᒻᒪᓗ/ᐅᕝᕙᓘᓐᓃᑦ ᐱᓕᕆᔭᐅᔪᓂᑦ ᑲᓇᑕᒥ ᓂᕐᔪᑎᖃᕐᓂᖓᓂ ᐅᕝᕙᓘᓐᓃᑦ 
ᑎᑭᖃᑦᑕᓱᓂᑦ ᑎᖕᒥᐊᓂᑦ ᓴᐳᒻᒥᔭᐅᕕᖕᓂ ᐱᓕᕆᓂᕆᔭᐅᔪᑦ ᐃᓱᒪᒋᔭᐅᖕᒪᑕ ᐱᓕᕆᐊᒃᓴᐅᓗᑎᒃ 
ᑐᒃᓯᕋᐅᑎᐅᓂᖏᓐᓂᒃ ᐊᓯᕈᒃᑕᐅᔪᓐᓇᕐᓗᑎᒃ ᐱᔭᐅᓯᒪᔭᕆᐊᖃᒃᑎᑕᐅᓂᖓᓄᑦ ᑎᑎᕋᒃᓯᒪᔪᖅ 12 
ᓄᓇᕗᑦ ᐊᖏᖃᑎᒌᒍᑎᖓᓐᓃᑦᑐᖅ, ᐃᓚᖓ 3 ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 
ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥ, ᐊᒻᒪᓗ ᑭᓯᐊᓂ ᑭᑭᑕᐅᑎᑕᐅᒃᐸᑦ (ᑕᐃᒪᓐᓇ 



 

ᓇᓗᓇᐃᔭᖅᑕᐅᓯᒪᓂᖓᓄᑦ ᑕᐅᓇᓂ) ᐋᖅᑭᒋᐊᖅᑕᐅᔪᓐᓇᕐᒪᑕ ᖃᐅᔨᓴᖅᑕᐅᓗᑎᒃ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ; 

ᐊᒻᒪᓗ ᐃᒪᐃᒻᒪᑦ ᐊᑐᖅᑕᐅᔪᒃᓴᑦ 12-1, ᐅᖃᐅᓯᒃᓴᑦ 7 ᓄᓇᕗᑦ ᐊᖏᖃᑎᒌᒍᑎᖓᓃᑦᑐᖅ ᐊᒻᒪᓗ 
ᐃᒻᒥᒃᑰᖓᓂᖅ 230 ᐅᑯᓇᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ 
ᒪᓕᒐᖅᐱᓕᕆᔪᓐᓇᖅᓯᑎᑦᑎᖕᒪᑦ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᐊᒻᒪᓗ ᐱᓕᕆᔪᓐᓇᖅᑐᒧᑦ 
ᒥᓂᔅᑕᒧᑦ ᑭᑭᑕᐅᖁᓪᓗᒍ ᖃᐅᔨᓴᖅᑕᐅᔭᕆᐊᖃᒃᑎᑕᐅᓂᖏᓐᓂᑦ ᐅᑯᑎᒎᓇ ᑎᑎᕋᒃᓯᒪᔪᖅ 12 ᓄᓇᕗᑦ 
ᐊᖏᖃᑎᒌᒍᑎᖓᒍᑦ ᐊᒻᒪᓗ ᐃᓚᖓ 3 ᐅᑯᓇᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 
ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥ, ᑕᐃᒪᓐᓇᐃᑐᓂ ᐊᓯᖏᓐᓂ ᐊᕕᒃᑐᖅᑕᐅᓯᒪᔪᓂ ᐱᓕᕆᓂᐅᔪᓂ 
ᐊᒻᒪᓗ ᐱᓕᕆᐊᒃᓴᓂ ᑕᐃᒪᓐᓇ ᐊᖏᖃᑎᒌᒍᑎᒋᔭᐅᒐᔭᖅᐸᑕ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ 
ᐊᒻᒪᓗ ᒥᓂᔅᑕᒧᑦ (ᐱᖃᓯᐅᔾᔨᖏᓐᓂᕐᒧᑦ ᐊᖏᖃᑎᒌᒍᑎᒥ); 

ᐊᒻᒪᓗ ᐃᒪᐃᒻᒪᑦ ᐅᖃᒃᓯᒪᓂᖓᓄᑦ ᐃᒻᒥᒃᑰᖓᓂᖅ 230(4) ᐅᑯᓇᓂᑦᑐᖅ ᓄᓇᕗᒻᒥ ᐸᕐᓇᐃᓂᕐᒧᑦ 
ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ, ᐱᖃᓯᐅᔾᔨᖏᓐᓂᕐᒧᑦ ᐊᖏᖃᑎᒌᒍᑎ 
ᑐᓂᔭᐅᔪᓐᓇᖅᑐᖅ ᐱᓕᕆᖃᑎᒌᒃᑐᓂᑦ ᒥᓂᔅᑕᒨᖅᑕᐅᓗᓂ ᐃᓄᓕᕆᔨᑐᖃᒃᑯᓐᓂ 
ᐃᓚᓕᐅᑎᔭᐅᖁᓪᓗᒍ ᐅᑯᓄᖓ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ 
ᒪᓕᒐᕐᒧᑦ, ᐊᑐᖅᑕᐅᔪᒃᓴᑦ 3−ᒧᑦ: ᓇᓗᓇᐃᖅᑕᐅᓯᒪᔪᓂ ᐱᓕᕆᐊᖑᔪᓂ ᐊᒻᒪᓗ ᖃᒧᐃᓕᐅᕐᓂᐅᔪᓂ 
ᐃᓚᐅᖃᑕᐅᙱᑦᑐᑦ ᖃᐅᔨᓴᖅᑕᐅᓂᕐᒧᑦ. 

ᑕᐃᒪᐃᓐᓂᖓᓂ, ᐃᓚᐅᖃᑕᐅᔪᑦ ᐊᖏᖃᑎᒌᒃᐳᑦ ᐅᑯᓄᖓ:  

 
1 .0  ᑕᒪᐃᑎᒍᑦ 

1.1 ᑐᑭᓕᐊᖑᔪᓂᑦ 

ᐱᓕᕆᔾᔪᑎᒋᔭᐅᓇᓱᐊᕐᓂᖓᓄᑦ ᑖᔅᓱᒪ ᐱᖃᓯᐅᔾᔨᖏᓐᓂᕐᒧᑦ ᐊᖏᖃᑎᒌᒍᑎᐅᑉ, ᒪᑯᐊ 
ᒪᓕᒃᑕᐅᖁᔭᐅᔪᑦ ᐃᒪᓐᓇᐃᓕᖓᔪᓂᑦ ᑐᑭᖃᕐᓂᐊᖅᑐᑦ: 

“ECCC” ᑐᑭᖃᒃᐳᖅ ᐱᓕᕆᕕᖓ ᐊᕙᑎᓕᕆᔨᒃᑯᑦ ᑲᓇᑕᒥᑦ, ᐊᑐᖅᑕᐅᓪᓗᓂᓗ 
ᐊᑎᖃᒃᑎᑕᐅᓗᓂ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᑲᓇᑕᒥ, ᐅᕝᕙᓘᓐᓃᑦ 
ᑐᑭᖃᒃᖢᓂ ᐱᓕᕆᔪᓐᓇᖅᑎᑕᐅᔪᖅ ᑭᒡᒐᖅᑐᐃᔨ ᐱᓕᕆᕕᖓᓂᑦ ᐊᕙᑎᓕᕆᔨᒃᑯᑦ, ᑕᐃᒪᓐᓇ 
ᐊᑐᖅᑕᐅᔪᓐᓇᑐᐊᖅᐸᑦ. 

“ᒥᓂᔅᑕ” ᑐᑭᖃᒃᐳᖅ ᒥᓂᔅᑕ ᐊᕙᑎᓕᕆᔨᒃᑯᓐᓂ ᑕᐃᒪᓐᓇ ᐋᖅᑭᒃᑕᐅᓯᒪᓂᖓᓄᑦ ᐅᑯᓇᓂ 
ᐃᒻᒥᒃᑰᖓᓂᖅ 2(2) ᐱᓕᕆᕕᖓ ᐊᕙᑎᓕᕆᔨᒃᑯᑦ ᒪᓕᒐᕐᒥ, R.S.C. 1985, 
ᐅᖃᓕᒫᒐᓕᐊᖑᓯᒪᓂᖓ E-10 

“ᑎᑭᖃᑦᑕᓱᑦ ᑎᖕᒥᐊᑦ ᓴᐳᒻᒥᔭᐅᕕᖓ (MBS)” ᑐᑭᖃᒃᐳᖅ ᓄᓇ ᐋᖅᑭᒃᑕᐅᓯᒪᔪᖅ ᐊᒻᒪᓗ 
ᐊᐅᓚᑕᐅᓪᓗᓂ ᐅᖃᒃᓯᒪᓂᖓᓄᑦ ᑎᑭᖃᑦᑕᓱᑦ ᑎᖕᒥᐊᑦ ᓴᐳᒻᒥᔭᐅᕕᖓᓂᑦ ᐊᐅᓚᑦᑎᔾᔪᑏᑦ 
(C.R.C., ᐅᖃᓕᒫᒐᓕᐊᖑᓯᒪᔪᖅ 1036) ᐊᒻᒪᓗ ᑎᑭᖃᑦᑕᓱᑦ ᑎᖕᒥᐊᑦ 
ᐊᖏᖃᑎᒌᒍᑎᒋᔭᐅᓂᖓᓄᑦ ᒪᓕᒐᖅ, 1994 (S.C. 1994, ᐅᖃᓕᒫᒐᓕᐊᖑᓯᒪᔪᖅ 22), 
ᐊᒻᒪᓗ ᐃᓂᖃᒃᑎᑕᐅᓪᓗᓂ ᐅᑯᓇᓂ ᓄᓇᕗᒻᒥ ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ. 

“ᑲᓇᑕᒥ ᓂᕐᔪᑎᖃᓂᖓᓂ (NWA)” ᑐᑭᖃᒃᐳᖅ ᓄᓇ ᐋᖅᑭᒃᑕᐅᓯᒪᔪᖅ ᐊᒻᒪᓗ ᐊᐅᓚᑕᐅᓗᓂ 
ᐅᖃᒃᓯᒪᓂᖓᓄᑦ ᑲᓇᑕ ᓂᕐᔪᑎᓕᕆᓂᕐᒧᑦ ᒪᓕᒐᖅ (R.S.C., 1985, ᐅᖃᓕᒫᒐᓕᐊᖑᓯᒪᓂᖓ 
W-9) ᐊᒻᒪᓗ ᓂᕐᔪᑎᖃᓂᖓᓂ ᐊᐅᓚᑦᓯᔾᔪᑎᑦ (C.R.C., ᐅᖃᓕᒫᒐᓕᐊᖑᓯᒪᓂᖓ 1609), ᐊᒻᒪᓗ 
ᑕᐃᒃᑯᐊ ᐃᓂᖃᕐᓗᑎᒃ ᓄᓇᕗᒻᒥ ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ. 



 

“NIRB” ᑐᑭᖃᒃᐳᖅ ᐅᑯᐊᖑᓗᑎᒡᓗᓂᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᕝᕙᓘᓐᓃᑦ 
ᐱᓕᕆᔪᓐᓇᖅᓯᑎᑕᐅᓯᒪᔪᑦ ᑭᒡᒐᖅᑐᐃᔪᑦ ᓄᓇᕗᒻᒥ ᐊᕙᑎᓕᕆᓂᕐᒧᑦ ᑲᑎᒪᔨᓂᑦ, ᑕᐃᒪᓐᓇ 
ᐊᑐᖅᑕᐅᔪᓐᓇᑐᐊᖅᐸᑕ. 
 
“ᐱᓕᕆᐊᒧᑦ ᑐᔅᓯᕋᐅᑦ” ᑐᑭᖃᖅᑐᖅ ᐃᖅᑲᓇᐃᔮᖑᓪᓚᕆᑦᑐᖅ ᑐᔅᓯᕋᐅᑎᓕᐅᖅᑐᖅ 
ᑐᔅᓯᕋᖅᑕᖓ ᓴᓇᓗᒍ, ᐊᐅᓚᓗᒍ, ᐋᖅᑭᒋᐊᕐᓗᒍ, ᐃᖏᕋᓂᖃᕈᓐᓃᑎᓪᓗᒍ, ᕿᒪᑦᑕᐅᓂᖓ 
ᐅᕝᕙᓘᓐᓃᑦ ᐱᓕᕆᔭᐅᔪᖅ, ᐅᕝᕙᓘᓐᓃᑦ ᖃᓄᐃᓘᖅᑕᐅᓪᓚᕆᓐᓂᖓ ᑐᔅᓯᕋᐅᑎᓕᐅᖅᑐᖅ 
ᑐᔅᓯᕋᐅᑎᖓ ᐱᓕᕆᐊᖃᕐᓗᓂ ᐅᕝᕙᓘᓐᓃᑦ ᐃᖅᑲᓇᐃᔮᖃᕐᓗᓂ, ᑕᐃᒪᐃᑦᑐᒥᑦ ᐃᖅᑲᓇᐃᔮᒥᑦ 
ᐃᓗᐊᓂ ᓄᓇᕗᒻᒥ ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ, ᑭᓯᐊᓂ ᐱᑕᖃᖅᑎᑕᐅᔪᓂᑦ 
ᑎᑎᕋᒃᓯᒪᔪᖅ 12, ᐃᒻᒥᒃᑰᖓᓂᖅ 12.11.1 ᐅᕙᓂ ᓄᓇᕗᒻᒧᑦ ᐊᖏᕈᑦ, ᑭᓯᐊᓂ 
ᐱᖃᓯᐅᔾᔨᖏᑦᑐᖅ ᓴᓇᔭᐅᓂᖓ, ᐊᐅᓚᓂᖏᑦ ᐅᕝᕙᓘᓐᓃᑦ ᒪᑭᒪᑎᑦᑎᓂᕐᒧᑦ ᐃᓪᓗᒥᑦ 
ᐅᕝᕙᓘᓐᓃᑦ ᐃᓚᒍᑕᖏᓐᓂᑦ ᐱᔨᑦᑎᖅᑕᓂᑦ, ᐃᓗᐊᓂ ᓄᓇᓕᒻᒥ, ᐊᑦᑐᐃᓂᖃᖏᑦᑐᑦ 
ᐊᕙᑎᖓᓄᑦ ᓯᓚᑖᓂ ᓄᓗᓇᓕᐅᑉ ᐊᒻᒪ ᐱᖃᓯᐅᔾᔨᖏᑦᑐᖅᐊᑦᑕᑯᒋᔭᐅᔪᓄᑦ ᓄᓇᓕᒻᒧᑦ, 
ᐊᖏᔪᓄᑦ ᑐᖅᑯᖅᑕᐅᓂᖏᑦ ᐅᖅᓱᐊᓗᐃᑦ, ᓴᖅᑭᖅᑎᑕᐅᓂᖏᑦ ᓄᖑᔪᐃᑦᑐᑦᐅᕝᕙᓘᓐᓃᑦ 
ᐃᒥᕐᒧᑦ−ᐆᒻᒪᖅᑯᑎᓕᐅᖅᑕᓄᑦ ᐅᕝᕙᓘᓐᓃᑦ ᐱᓕᕆᕕᒻᒧᑦ ᖃᓄᐃᓘᖅᑕᐅᔪᖅ 

“ᓴᐳᒻᒥᒃᓯᕕᐅᔪᖅ” ᑐᑭᖃᒃᐳᖅ ᖃᓄᐃᑦᑐᑐᐃᓐᓇᕐᓂᑦ ᑎᑭᖃᑦᑕᓱᓂᑦ ᑎᖕᒥᐊᓂᑦ 
ᓴᐳᒻᒥᔭᐅᕕᐅᔪᖅ ᐅᕝᕙᓘᓐᓃᑦ ᑲᓇᑕᒥ ᓂᕐᔪᑎᖃᓂᖓᓂᑦ ᐃᓗᐊᓂ ᓄᓇᕗᒻᒥ 
ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ. 

“ᓴᐳᒻᒥᒃᓯᕕᐅᔪᒥᑦ ᐅᐸᒃᓯᔪᓐᓇᕈᑎ ᐱᓕᕆᔪᓐᓇᐅᑎ” ᑐᑭᖃᒃᐳᖅ ᑎᑭᖃᑦᑕᓱᑦ ᑎᖕᒥᐊᑦ 
ᓴᐳᒻᒥᔭᐅᕕᖓᓂ ᐱᓕᕆᔪᓐᓇᐅᑎᒥᒃ ᑎᑎᕋᒃᑕᐅᓯᒪᓗᓂ ᐅᑯᑎᒎᓇ ᐃᒻᒥᒃᑰᖓᓂᖅ 9 ᐅᑯᓇᓂ 
ᑎᑭᖃᑦᑕᓱᑦ ᑎᖕᒥᐊᑦ ᓴᐳᒻᒥᔭᐅᕕᖓᓂ ᐊᐅᓚᑦᑎᔾᔪᑎᑦ (C.R.C., 
ᐅᖃᓕᒫᒐᓕᐊᖑᓯᒪᓂᖓ 1036); ᐊᒻᒪᓗ/ᐅᕝᕙᓘᓐᓃᑦ ᑲᓇᑕᒥ ᓂᕐᔪᑎᖃᕐᓂᖓᓂ 
ᐱᓕᕆᔪᓐᓇᐅᑎ ᑎᑎᕋᒃᑕᐅᓯᒪᓗᓂ ᐅᑯᑎᒎᓇ ᐃᒻᒥᒃᑰᖓᓂᖅ 4(1) ᐅᑯᓇᓂ ᓂᕐᔪᑎᖃᒃᑐᒥ 
ᐊᐅᓚᑦᑎᔾᔪᑎᓂ (C.R.C., ᐅᖃᓕᒫᒐᓕᐊᖑᓯᒪᓂᖓ 1609), ᑕᐃᒃᑯᐊ ᑎᑎᕋᒃᑕᐅᓯᒪᔪᑦ 
ᓴᐳᒻᒥᒃᓯᕕᐅᔪᓄᑦ ᐃᓗᐊᓂ ᓄᓇᕗᒻᒥ ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ. 

“ᖃᐅᔨᓇᓱᐊᕐᓂᕐᒥᑦ ᐱᓕᕆᔪᓐᓇᐅᑎ” ᑐᑭᖃᒃᐳᖅ ᐱᓕᕆᔪᓐᓇᐅᑎ ᑎᑎᕋᒃᑕᐅᓯᒪᔪᖅ 
ᐅᖃᒃᓯᒪᓂᖓᓄᑦ ᐃᒻᒥᒃᑰᖓᓂᒃᑲᓐᓂᖅ 4(1) ᐊᒻᒪᓗ 19(2) ᐅᑯᓇᓂᑦᑐᖅ ᑎᑭᖃᑦᑕᓱᑦ 
ᑎᖕᒥᐊᑦ ᐊᐅᓚᑦᑎᔾᔪᑎᓂ C.R.C., ᐅᖃᓕᒫᒐᓕᐊᖑᓯᒪᓂᖓ 1036 ᑕᐃᑦᓱᒧᖓ ᐃᓄᖕᒧᑦ 
ᐃᑲᙶᖅᑐᒥᑦ ᐅᕝᕙᓘᓐᓃᑦ ᐃᓄᖕᒧᑦ ᐱᓕᕆᔪᒧᑦ ᑭᒡᒐᖅᑐᐃᓗᓂ ᑕᑯᔭᒐᖃᕐᕕᖕᒥᑦ, 
ᓯᓚᑦᑐᖅᓴᕐᕕᒡᔪᐊᒥᑦ, ᖃᐅᔨᓇᓱᐊᓂᕐᒥᑦ ᑲᑐᔾᔨᖃᑎᒋᒃᑐᓂᑦ ᐅᕝᕙᓘᓐᓃᑦ ᒐᕙᒪᒃᑯᓐᓂᑦ 
ᖃᐅᔨᓇᓱᐋᖅᑐᓂᒃ ᖃᐅᔨᓇᓱᐊᕐᓂᕐᒥᑦ ᐅᕝᕙᓘᓐᓃᑦ ᐃᓕᓐᓂᐋᕐᓂᕐᒧᑦ ᐊᑑᑎᓕᖕᓂᑦ 
ᐱᓕᕆᐋᖃᕐᓗᑎᒃ ᑕᖅᑳᓂ ᐸᒡᕕᓴᒃᓯᓗᑎᒃ ᑎᑭᖃᑦᑕᓲᓂᒃ ᑎᖕᒥᐊᓂᒃ ᐃᓗᐊᓂ ᐅᕝᕙᓘᓐᓃᑦ 
ᓯᓚᑳᓂ ᑲᓇᑕᒥ ᓂᕐᔪᑎᖃᕐᓂᖏᓐᓂ ᐅᕝᕙᓘᓐᓃᑦ ᑎᑭᖃᑦᑕᓱᓂᑦ ᑎᖕᒥᐊᓂᑦ ᓴᐳᒻᒥᒃᓯᕕᐅᔪᓂ, 
ᐃᓗᐊᓂ ᓄᓇᕗᒻᒥ ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ. 

 
2.0 ᐊᖏᓂᖓᓂ ᐱᙱᑎᑕᐅᒍᓂᕐᒥᑦ 

2.1 ᐱᓕᕆᔪᓐᓇᖅᓯᑎᑕᐅᓂᖏᑦ ᐊᐅᓚᑕᐅᓗᑎᒃ ᐱᖃᓯᐅᔾᔨᖏᓐᓂᕐᒧᑦ ᐊᖏᖃᑎᒌᒍᙱᒧᑦ 

ᑖᓐᓇ ᐱᖃᓯᐅᔾᔨᖏᓐᓂᕐᒧᑦ ᐊᖏᖃᑎᒌᒍᑎ ᐊᑐᕐᒪᑦ ᖃᐅᔨᓇᓱᐊᓂᒥᑦ ᖃᐅᔨᓇᓱᐊᕐᓂᕐᒧᑦ, 
ᐱᓕᕆᐊᕆᔭᐅᔪᒧᑦ ᐊᒻᒪᓗ/ᐅᕝᕙᓘᓐᓃᑦ ᐱᓕᕆᓂᕆᔭᐅᔪᓄᑦ ᑕᐃᒃᑯᓄᖓ 
ᑎᑎᕋᒃᑕᐅᔭᕆᐊᖃᒃᑎᑦᑎᔪᓄᑦ ᖃᐅᔨᓇᓱᐊᕐᓂᕐᒥᑦ ᐱᓕᕆᔪᓐᓇᐅᑎᒥᑦ(ᓂᑦ) 
ᐊᒻᒪᓗ/ᐅᕝᕙᓘᓐᓃᑦ ᓴᐳᒻᒥᔭᐅᔪᓂᑦ ᐅᐸᒃᓯᔪᓐᓇᕈᑎ ᐱᓕᕆᔪᓐᓇᐅᑎ(ᑦ) ᒥᓂᒡᑕᒧᑦ.  



 

2.2 ᓄᐊᑉᐸᓪᓕᐊᖏᓐᓇᕐᓂᖏᓐᓄᑦ ᐊᒃᑐᖅᑕᐅᓃᑦ 

ᑕᐃᒃᑯᓇᓂ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᑲᓇᑕᒥ 
ᐃᓱᒫᓗᑎᖃᒃᑎᓪᓗᒋᑦ ᐅᖃᐅᑎᖃᒃᑐᓂᒃ ᐃᓚᒋᐊᒃᑲᓂᕈᑎᔪᓂᑦ ᐅᒪᔫᖃᑎᒌᒡᕕᐅᔪᓂᑦ 
ᐊᒻᒪᓗ/ᐅᕝᕙᓘᓐᓃᑦ ᐱᓕᕆᓂᕆᔭᐅᔪᓂᑦ ᑐᒃᓯᕌᕆᔭᐅᔪᓂᑦ ᑐᒃᓯᕋᐅᑎᒥ ᐱᓕᕆᔪᓐᓇᐅᑎᒥᑦ 
ᑎᑎᖅᑕᐅᓯᒪᔪᓂᑦ ᐅᖃᒃᓯᒪᓂᖓᓂ 2.1 ᑕᕝᕙᓂ ᐱᖃᓯᐅᔾᔨᖏᓐᓂᕐᒧᑦ ᐊᖏᖃᑎᒌᒍᑎᒥ, 
ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᑲᓇᑕᒥ ᐃᒪᓐᓇᐃᓘᕈᓐᓇᖅᑎᑕᐅᕗᑦ, 
ᐃᓱᒪᖅᓲᑎᒋᓗᓂᐅᒃ, ᑐᔫᑎᒋᓗᒋᑦ ᖃᓄᐃᑦᑐᑐᐃᓐᓇᐃᑦ ᐱᓕᕆᐊᒃᓴᒥᑦ ᑐᒃᓯᕋᐅᑎᑦ, 
ᐱᖃᓯᐅᑎᔭᐅᓗᒋᑦ ᑕᐃᒃᑯᐊ ᐊᓯᐊᒍᑦ ᑭᑭᑕᐅᒐᔭᖅᑐᑦ ᖃᐅᔨᓴᖅᓯᓂᕐᒧᑦ ᐅᑯᓇᓂ ᐱᖃᓯᐅᔾᔨᖏᓐᓂᕐᒧᑦ 
ᐊᖏᖃᑎᒌᒍᑎᓂᑦ, ᐅᑯᓄᖓ ᓄᓇᕗᑦ ᐸᕐᓇᖕᓂᕐᒥᑦ ᐱᓕᕆᖁᔨᔩᑦ ᐃᓱᒪᓕᐅᕈᑎᖃᖁᓪᓗᒋᑦ 
ᐱᓕᖅᐸᓪᓕᐊᑐᐃᓐᓇᕐᒪᖔᑕᓗᓂᑦ ᐊᒃᑐᐃᓂᑦ ᐃᓱᒫᓗᑎᒋᔭᐅᔪᑦ ᐱᔪᓐᓇᕐᓂᖃᓕᖅᑎᑦᑎᓗᑎᒃ 
ᓯᕗᒧᐋᒃᑎᑕᐅᓂᖏᓐᓂᑦ ᐱᓕᕆᐊᒃᓴᒥᑦ ᑐᒃᓯᕋᐅᑎᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᓐᓅᖅᑕᐅᓗᑎᒃ ᖃᐅᔨᓴᖅᑕᐅᖁᓪᓗᒋᑦ. 

2.3 ᐃᓄᓕᒫᓄᑦ ᐃᓱᒫᓘᑕᐅᔪᑦ 

ᑕᐃᒃᑯᓇᓂ ᐃᓄᓕᒫᓂᑦ ᐃᓱᒫᓗᑎᒋᔭᐅᔪᑦ ᐅᖃᐅᑎᒋᔭᐅᓯᒪᓕᖅᑎᓪᓗᒋᑦ ᐅᖃᐅᑎᖃᕐᓗᑎᒃ 
ᖃᐅᔨᓇᓱᐊᕐᓂᕐᒥᑦ, ᐱᓕᕆᐊᕆᔭᐅᔪᓂᑦ ᐊᒻᒪᓗ/ᐅᕝᕙᓘᓐᓃᑦ ᐱᓕᕆᓂᕆᔭᐅᔪᓂᑦ ᑐᒃᓯᕌᕆᔭᐅᓯᒪᔪᓂᑦ 
ᑐᒃᓯᕋᐅᑎᒥᑦ ᐱᓕᕆᔪᓐᓇᐅᑎᒥᑦ ᑎᑎᖅᑕᐅᓯᒪᔪᓂᑦ ᐅᖃᒃᓯᒪᓂᖓᓂ 2.1 ᑕᕝᕙᓂ ᐱᖃᓯᐅᔾᔨᖏᓐᓂᕐᒧᑦ 
ᐊᖏᖃᑎᒌᒍᑎᒥ, ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᑲᓇᑕᒥ, 
ᐃᒪᓐᓇᐅᔪᓐᓇᕐᒪᑕ ᐃᓱᒪᖅᓲᑎᖃᕐᓗᑎᒃ, ᑐᔫᑎᖃᕐᓗᑎᒃ ᖃᓄᐃᑦᑐᑐᐃᓐᓇᕐᓂᑦ ᐱᓕᕆᐊᒃᓴᓂᑦ 
ᑐᒃᓯᕋᐅᑎᓂᒃ, ᐱᖃᓯᐅᑎᓗᒋᑦ ᑕᐃᒃᑯᐊ ᑭᑭᑕᐅᒐᔭᖅᑐᑦ ᖃᐅᔨᓴᖅᑕᐅᓂᖏᓐᓄᑦ ᐅᑯᑎᒎᓇ 
ᐱᖃᓯᐅᔾᔨᖏᓐᓂᕐᒧᑦ ᐊᖏᖃᑎᒌᒍᑎᓂ, ᐅᑯᓄᖓ ᓄᓇᕗᑦ ᐸᕐᓇᖕᓂᕐᒥᑦ ᐱᓕᕆᖁᔨᔨᒃᑯᓐᓄᑦ 
ᐃᓱᒪᓕᐅᕈᑎᒋᔭᐅᖁᓪᓗᒍ ᐃᒪᓐᓇᐅᓂᐊᕐᒪᖔᑕᓗᓂᑦ ᐱᓕᕆᐊᒃᓴᒥᑦ ᑐᒃᓯᕋᐅᑎ 
ᑐᓂᔭᐅᔭᕆᐊᖃᕐᓂᐊᕐᒪᖔᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᖃᐅᔨᓴᖅᑕᐅᖁᓪᓗᒍ. 

2.4 ᐊᔪᙱᑎᑦᑎᓂᐅᔪᑦ ᐊᐅᓚᑕᐅᙱᑦᑐᖅ ᐱᔪᓐᓇᖅᑎᑦᑎᓯᒪᔪᖅ ᐊᖏᕈᑎᒧᑦ 

ᖃᓄᐃᑦᑐᑐᐃᓐᓇᐃᑦ ᐱᓕᕆᔪᓇᖅᓯᑎᑕᐅᓯᒪᔪᑦ ᑎᑎᕋᒃᑕᐅᓯᒪᔪᑦ ᐅᑯᓇᙵᑦ ᐊᕙᑎᓕᕆᔨᒃᑯᑦ 
ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ ᐅᕝᕙᓘᓐᓃᑦ ᒥᓂᔅᑕᖓᓄᑦ 
ᖃᐅᔨᓇᓱᐊᕐᓂᕐᒧᑦ, ᐱᓕᕆᐊᕆᔭᐅᔪᓂᑦ ᐊᒻᒪᓗ/ᐅᕝᕙᓘᓐᓃᑦ ᐱᓕᕆᓂᐅᔪᓂᑦ ᑕᐃᒃᑯᓂᖓ 
ᐃᓚᓕᐅᑎᔭᐅᔪᓂᑦ ᐱᓕᕆᐊᒃᓴᒥᑦ ᑐᒃᓯᕋᐅᑎᓄᑦ ᐅᑯᓇᓂ ᓄᓇᕗᒻᒥ ᐊᖏᖃᑎᒌᒍᑎᑖᒧᑦ 
ᓄᓇᖁᑎᒋᔭᐅᔪᓄᑦ ᐊᓯᖏᑦ ᖃᐅᔨᓇᓱᐊᕐᓂᕐᒧᑦ ᐱᓕᕆᔪᓐᓇᐅᑎ(ᑦ) ᐊᒻᒪᓗ/ᐅᕝᕙᓘᓐᓃᑦ 
ᓴᐳᒻᒥᔭᐅᔪᓂᑦ ᐅᐸᒃᓯᔪᓐᓇᕈᑎ ᐱᓕᕆᔪᓐᓇᐅᑎ(ᑦ) ᑖᑦᓱᒧᖓ ᐱᖃᓯᐅᔾᔨᖏᓐᓂᕐᒧᑦ 
ᐊᖏᖃᑎᒌᒍᑎᑦ ᐊᑐᕐᓂᖏᓐᓄᑦ, ᑲᔪᓯᓂᐊᕐᒪᑦ ᐊᓯᕈᒃᑕᐅᔪᓐᓇᐃᓇᕐᓗᓂ 
ᖃᐅᔨᓴᖅᑕᐅᓂᖓᓄᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ 
ᑕᐃᒪᓐᓇᐅᔪᓐᓇᖅᑎᑕᐅᓂᖓᓄᑦ ᑎᑎᕋᒃᓯᒪᔪᖅ 12−ᒧᑦ ᓄᓇᕗᑦ ᐊᖏᖃᑎᒌᒍᑎᖏᓐᓂᑦ 
ᐊᒻᒪᓗ ᐃᓚᖓ 3−ᒥ ᐅᑯᓇᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 
ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥ. 

 



 

3.0 ᐊᑯᓂᐅᓂᖓ ᑕᒪᑐᒧᖓ ᐊᖏᕈᑕᐅᔪᒥ  

3.1 ᐊᑯᓂᐅᓂᖓ 
 

ᑖᓐᓇ ᐱᖃᓯᐅᔾᔨᖏᓐᓂᕐᒧᑦ ᐊᖏᖃᑎᒌᒍᑎ ᐱᒋᐊᕐᓂᐊᕐᒪᑦ ᐅᓪᓗᖓᓂ ᑭᖑᓪᓕᖅᐹᒥ 
ᐱᓕᕆᖃᑎᒌᒃᑐᓄᑦ ᐊᑎᓕᐅᖅᑕᐅᓚᐅᖅᑎᓪᓗᒍ ᐱᖃᓯᐅᔨᒋᓐᓂᕐᒧᑦ ᐊᖏᖃᑎᒌᒍᑎᐅᑉ, ᐊᒻᒪᓗ 
ᑲᔪᓯᓂᐊᕐᓗᓂ ᐱᖃᓯᐅᔾᔨᖏᓐᓂᕐᒧᑦ ᐊᖏᖃᑎᒌᒍᑎ ᓄᖃᒃᑎᑕᐅᓚᐅᖏᓐᓂᖓᓂ ᑕᐃᒪᓐᓇ 
ᐋᖅᑭᒃᑕᐅᓯᒪᓂᖓᓄᑦ ᐅᖃᒃᓯᒪᓂᖓᑕ 3.2 ᑖᒃᑯᓇᓂ ᐱᖃᓯᐅᔾᔨᖏᓐᓂᕐᒧᑦ 
ᐊᖏᖃᑎᒌᒍᑎᒥᑦᑐᖅ. 

3.2 ᐃᓱᓕᑎᑦᑎᓂᐅᔪᒥᑦ ᐊᖏᕈᑎᒥᑦ 
 
ᑐᓂᓯᓂᕐᒥ ᐅᓪᓗᓂ 120−ᓂᒃ ᑎᑎᕋᖅᓯᒪᔪᒥ ᐅᖃᐅᔾᔨᓂᕐᒥᑦ ᑕᐃᒃᑯᓄᖓ ᐃᓚᒋᔭᐅᔪᒥᑦ 
ᐊᒻᒪᓗ ᐅᓂᒃᑳᕆᓯᒪᔪᒥ ᐱᔾᔪᑎᖓᓂ ᐃᓱᓕᑎᑦᑎᓂᖓᓂ ᐱᔪᓐᓇᖅᑎᑦᑎᓯᒪᔪᖅ ᐊᖏᕈᑎᒥᑦ 
(ᐃᓚᖃᕐᓗᓂ ᐊᑲᐅᙱᓕᐅᕈᑕᐅᔪᓂ ᓲᕐᓗ ᒪᓕᙱᓐᓂᐅᔪᒥᑦ ᐅᖃᐅᓯᖏᓐᓂ 
ᐱᔪᓐᓇᖅᑎᑦᑎᓯᒪᔪᖅ ᐊᖏᕈᑎᒥᑦ, ᐃᓱᒪᓕᐊᖑᒧᒥᑦ ᐱᔪᓐᓇᖅᑎᑦᑎᓯᒪᔪᖅ ᐊᖏᕈᑎᖓ 
ᓈᒻᒪᒍᓐᓃᕐᓂᖓᓂ ᐅᕝᕙᓘᓐᓃᑦ ᐱᔭᐅᔭᕆᐊᖃᕈᓐᓃᕈᓂ, ᐊᓯᖏᓪᓗ) ᓇᓕᐊᑐᐃᓐᓇᐃᑦ 
ᐃᓚᐅᔪᑦ ᑕᒪᑐᒧᖓ ᐱᔪᓐᓇᖅᑎᑦᑎᓯᒪᔪᖅ ᐊᖏᕈᑎᒥᑦ ᐃᓱᓕᑦᑎᔪᓐᓇᖅᐳᑦ 
ᐱᔪᓐᓇᖅᑎᑦᑎᓯᒪᔪᖅ ᐊᖏᕈᑎᒥᑦ. 

 
4.0 ᑐᑭᖏᓐᓂ ᐃᒪᐃᓕᖓᓂᖏᓐᓂᓪᓗ 

4.1 ᐅᔾᔨᖅᓴᐃᓂᕐᒧᑦ ᐊᒻᒪᓗ ᐅᓂᒃᑳᕆᓂᖅ 
 
ᐊᑐᖅᑕᐅᓂᖓᓄᑦ ᖃᐅᔨᒪᒋᐊᖅᓯᓂᐅᑉ ᐊᑑᑎᖃᑦᑎᐊᕐᓂᖓᓄᑦ ᐱᖃᓯᐅᔾᔨᖏᓐᓂᕐᒧᑦ 
ᐊᖏᖃᑎᒌᒍᑎᐅᑉ, ᐊᕐᕌᒍᑕᒪᑦ, ᓯᕗᓂᖓᓂ ᒫᔾᔨ 31−ᖓᓂ ᑭᖑᓂᖓᓂ ᐊᕐᕌᒍᒥ, 
ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᑲᓇᑕᒥ ᐱᔭᐅᑎᑦᑎᓂᐊᕐᒪᑦ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᒃᑯᓄᑦ ᒪᑯᓂᖓ: 

 ᓇᓕᖃᖏᓐᓂᑦ ᖃᐅᔨᓇᓱᐊᕐᓂᕐᒥᑦ ᐱᓕᕆᔪᓐᓇᐅᑎᓂᒃ ᐊᒻᒪᓗ ᓴᐳᒻᒥᔭᐅᔪᓂᑦ 
ᐅᐸᒃᓯᔪᓐᓇᕈᑎ ᐱᓕᕆᔪᓐᓇᐅᑎ(ᑦ), ᑎᑎᕋᒃᑕᐅᓯᒪᓗᓂ ᒥᓂᔅᑕᒧᑦ ᐊᑐᓚᐅᖅᑐᒥ 
ᐊᕐᕌᒍᓚᐅᖅᑐᒥ; ᐊᒻᒪᓗ 

 ᐅᓂᒃᑳᓕᐊᕆᓯᒪᔪᓂᑦ ᑐᓴᖅᑎᑦᑎᔪᓂᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ 
ᖃᓄᐃᑦᑐᑐᐃᓐᓇᕐᓂᑦ ᑕᐃᒃᑯᓂᖓᓪᓗᐊᖅ ᐅᖃᐅᑎᖃᒃᑐᓂᒃ ᐱᐅᓈᙱᑐᐃᓐᓇᕆᐊᓕᖕᓂᑦ 
ᐊᒃᑐᐃᓂᖏᓐᓂᑦ ᑐᒃᓯᕌᕆᔭᐅᓯᒪᔪᑉ ᐅᕝᕙᓘᓐᓃᑦ ᐱᓕᕆᔪᓐᓇᖅᓯᑎᑕᐅᓯᒪᔪᑉ 
ᖃᐅᔨᓇᓱᐊᕐᓂᐅᑉ, ᐱᓕᕆᐊᕆᔭᐅᔪᓂᑦ ᐊᒻᒪᓗ/ᐅᕝᕙᓘᓐᓃᑦ ᐱᓕᕆᓂᕆᔭᐅᔪᓂᑦ 
ᑕᐃᒃᑯᓄᖓ ᐱᖃᓯᐅᔾᔨᖏᓐᓂᕐᒧᑦ ᐊᖏᖃᑎᒌᒍᑎᑦ ᐊᑐᓕᖅᑎᑕᐅᓚᐅᖅᑐᓄᑦ 
ᐊᓂᒍᓚᐅᖅᑐᒥ ᐊᕐᕌᒍᓚᐅᖅᑐᒥ. 

4.2 ᖃᐅᔨᒃᑲᖅᑕᐅᔾᔪᑏᑦ 
 
ᖃᐅᔨᓇᓱᐊᕐᓂᕐᒥᑦ ᐱᓕᕆᔪᓐᓇᐅᑎ(ᑦ) ᐊᒻᒪᓗ ᓴᐳᒻᒥᒃᓯᕕᐅᔪᒥᑦ ᐅᐸᒃᓯᔪᓐᓇᕐᓂᕐᒥᑦ 
ᐱᓕᕆᔪᓐᓇᐅᑎ(ᑦ) ᑎᑎᕋᒃᑕᐅᓯᒪᓗᓂ ᒥᓂᔅᑕᒧᑦ ᐅᑯᓇᓂ ᓄᓇᕗᒻᒥ ᐊᖏᖃᑎᒌᒍᑎᑖᒧᑦ 
ᓄᓇᖁᑎᒋᔭᐅᔪᓄᑦ ᐱᖃᓯᐅᔾᔨᔭᕆᐊᖃᕐᓂᐊᖅᑐᖅ ᐅᖃᒃᓯᒪᔪᒥᒃ ᐅᕝᕙᓘᓐᓃᑦ 
ᐅᖃᒃᓯᒪᓂᖓᓂᑦ ᐅᖃᐅᑎᒋᓗᓂᒋᑦ ᒪᑯᐊ (ᐅᕝᕙᓘᓐᓃᑦ ᐊᔾᔨᓪᓗᐊᐸᓗᖏᑦ ᐅᖃᓚᒍᓯᑦ): 

 



 

ᐱᓕᕆᐊᒃᓴᓂᒃ ᑐᒃᓯᕋᐅᑎᑦ ᐃᓗᐊᓂᑦᑐᑦ ᑲᓇᑕ ᓂᕐᔪᑎᖃᕐᓂᖓᓂ ᐊᒻᒪᓗ 
ᑎᑭᖃᑦᑕᓲᓄᑦ ᑎᖕᒥᐊᓄᑦ ᓴᐳᑎᔭᐅᓯᒪᕖᑦ, ᐅᕝᕙᓘᓐᓃᑦ ᑕᐃᒃᑯᐊ ᖃᐅᔨᓇᓱᐊᕐᓂᕐᒥᑦ 
ᐱᓕᕆᔪᓐᓇᐅᑎ ᐊᐅᓚᑕᐅᔪᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 
ᑲᓇᑕᒥ ᓄᓇᕗᕐᒥ ᐊᓯᕈᑕᐅᔪᓐᓇᕐᒪᑕ ᓄᓇᕗᑦ ᐊᖏᖃᑎᒌᒍᑎᖓᓄᑦ ᐊᒻᒪᓗ 
ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒧᑦ 
(NuPPAA), ᐊᒻᒪᓗ ᑕᐃᒪᐃᒻᒪᑦ ᖃᐅᔨᓴᖅᑕᐅᓂᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᓐᓄᑦ (NIRB) ᐅᖃᒃᓯᒪᓂᖏᓐᓄᑦ ᐃᒻᒥᒃᑰᖓᓂᖅ 8.2.11 ᓄᓇᕗᑦ 
ᐊᖏᖃᑎᒌᒍᑎᖏᓐᓂ ᐊᒻᒪᓗ ᐃᓚᖓ 3 ᐅᑯᓇᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ 
ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥ. ᑕᐃᒪᐃᒃᑲᓗᐊᖅᑎᓪᓗᒍ, 
ᐊᑐᖅᑕᐅᔪᒃᓴᑦ 12-1 ᓄᓇᕗᑦ ᐊᖏᖃᑎᒋᒍᑎᖓ ᑭᑭᑦᑎᖕᒪᑦ ᑕᐃᒃᑯᓂᖓᓪᓗᐊᖅ 
ᖃᓄᐃᑦᑑᓂᓕᖕᓂᑦ ᐱᓕᕆᐊᒃᓴᒧᑦ ᑐᒃᓯᕋᐅᑎᑦ ᖃᐅᔨᓴᖅᑕᐅᓂᖏᓐᓂᑦ ᓄᓇᕗᒻᒥ 
ᐊᕙᑎᓕᕆᓂᕐᒥ ᑲᑎᒪᔨᖏᓐᓄᑦ. ᐅᑯᓇᓂ ᐱᖃᓯᐅᔨᖏᓐᓂᕐᒧᑦ ᐊᖏᖃᑎᒌᒍᑎ 
ᐋᖅᑭᒃᓯᓚᐅᕐᒪᑦ ᐅᖃᒃᓯᒪᓂᖏᓐᓄᑦ ᐊᑐᖅᑕᐅᔪᒃᓴᑦ 12-1(7) ᓄᓇᕗᑦ 
ᐊᖏᖃᑎᒌᒍᑎᖏᓐᓂ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᒥᓂᔅᑕ 
ᐊᕙᑎᓕᕆᔨᒃᑯᓐᓂ ᐊᖏᖃᑎᒋᖕᒪᑎᒃ ᑭᑭᑕᐅᖁᓪᓗᒍ ᖃᐅᔨᓇᓱᐊᕐᓂᕐᒧᑦ 
ᐱᓕᕆᔪᓐᓇᐅᑎᑦ ᐊᒻᒪᓗ ᑕᒪᒃᑯᓄᙵᖓᔪᑦ ᓴᐳᒻᒥᒃᓯᕕᐅᔪᓂᑦ ᐅᐸᒃᓯᔪᓐᓇᕈᑎ 
ᐱᓕᕆᔪᓐᓇᐅᑎ(ᓂᑦ) ᖃᐅᔨᓇᓱᐋᖅᑕᐅᓂᖏᓐᓄᑦ ᓄᓇᕗᑦ ᐊᕙᑎᓕᕆᔨᒃᑯᑦ 
ᑲᑎᒪᔨᖏᓐᓂᑦ. 
 

5.0 ᐱᔪᓐᓇᖅᑎᑦᑎᓯᒪᔪᖅ ᐊᖏᕈᑎ ᐅᕘᓇ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 
ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ ᐊᑐᖅᑕᐅᔪᒃᓴᑦ 3−ᒥ 

5.1 ᑐᓂᔭᐅᔪᓂᑦ ᐃᓚᐅᑎᑕᐅᓂᕐᒧᑦ 
 
ᑕᐃᑦᓱᒪᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᒥᓂᔅᑕᖓ ᐊᕙᑎᓕᕆᔨᒃᑯᑦ 
ᐊᑎᓕᐅᖅᓯᒪᓕᖅᑎᓪᓗᒋᒃ ᐱᖃᓯᐅᔾᔨᖏᓐᓂᕐᒧᑦ ᐊᖏᖃᑎᒌᒍᑎᒥᒃ ᐊᒻᒪᓗ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᒪᓕᑦᑎᐋᖅᓯᒪᕐᒪᑕ ᑐᓴᖅᑎᑦᑎᔾᔪᑎᒥᑦ ᐊᒻᒪᓗ 
ᐅᖃᒃᓯᕆᔭᐅᔭᕆᐊᖃᒃᑐᓂᒃ ᐋᖅᑭᒃᑕᐅᓯᒪᔪᓂᒃ ᐅᕙᓂ ᐃᒻᒥᒃᑰᖓᓂᖅ 230 ᐅᑯᓇᓂ 
ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ, ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᔭᕆᐋᖃᕐᓂᐊᖅᑐᑦ ᐱᖃᓯᐅᔾᔨᖏᓐᓂᕐᒧᑦ ᐊᖏᖃᑎᒌᒍᑎᒥᒃ 
ᒥᓂᔅᑕᖓᓄᑦ ᒐᕙᒪᒃᑯᑦ−ᓄᓇᖃᖅᑳᒃᓯᒪᔪᓂᑦ ᐱᓕᕆᖃᑎᖃᓂᖏᓄᑦ ᐊᒻᒪᓗ 
ᐃᓄᓕᕆᔨᑐᖃᒃᑯᓐᓄᑦ ᑲᓇᑕᒥ ᐃᓚᓕᐅᑎᔭᐅᖁᓪᓗᒍ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ 
ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᖅ, ᐊᑐᖅᑕᐅᔪᒃᓴᑦ 3−ᒧᑦ: ᓇᓗᓇᐃᖅᑕᐅᓯᒪᔪᓂ 
ᐱᓕᕆᐊᖑᔪᓂ ᐊᒻᒪᓗ ᖃᒧᐃᓕᐅᕐᓂᐅᔪᓂ ᐃᓚᐅᖃᑕᐅᙱᑦᑐᑦ ᖃᐅᔨᓴᖅᑕᐅᓂᕐᒧᑦ. 
 

  



 

5.2 ᐊᒃᑐᐃᓂᖓᓂ ᐃᓱᓕᑎᑦᑎᓂᐅᔪᒥᑦ ᐱᔪᓐᓇᖅᑎᑦᑎᓯᒪᔪᒥᑦ ᐊᖏᕈᑎᒥᑦ 
 
ᑖᓐᓇ ᐱᖃᓯᐅᔾᔨᖏᓐᓂᕐᒧᑦ ᐊᖏᖃᑎᒌᒍᑎ ᓄᖅᑲᒃᑎᑕᐅᓂᖅᐸᑦ ᓇᓪᓕᐊᖕᓄᑐᐃᓐᓇᖅ 
ᐱᓕᕆᖃᑎᒌᒃᑑᖕᓂᑦ ᑕᐃᒪᓐᓇ ᐋᖅᑭᒃᑕᐅᓯᒪᓂᖓᓄᑦ ᐅᖃᒃᓯᒪᓂᖓᓂ 3.2 ᑕᑉᐹᒃᑯᓇᓂ, 
ᓄᓇᕗᒻᒥᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓴᖅᑭᑎᑦᑎᔭᕆᐊᖃᕐᓂᐊᖅᑐᑦ ᑐᓴᖅᑎᑦᑎᔾᔪᑎᓂᒃ 
ᓄᖃᒃᑎᑕᐅᓂᖓᓄᑦ ᐊᒻᒪᓗ ᐱᔾᔪᑎᒋᔭᐅᔪᒥᒃ ᓄᖅᑲᒃᑎᑕᐅᓂᖓᓄᑦ ᐊᒻᒪᓗ 
ᐱᔭᐅᑎᑦᑎᔭᕆᐊᖃᕐᓂᐊᖅᖢᑎᒃ ᑕᐃᔅᓱᒥᖓᓪᓗᐊᖅ ᑐᓴᖅᑎᑦᑎᔾᔪᑎᒥᒃ ᓄᖃᒃᑎᑕᐅᓂᖓᓄᑦ 
ᐱᖃᓯᐅᔾᔨᖏᓐᓂᕐᒧᑦ ᐊᖏᖃᑎᒋᒍᑎᒥᑦ ᒥᓂᔅᑕᖓᓄᑦ ᐃᓄᓕᕆᔨᑐᖃᒃᑯᑦ, ᑐᒃᓯᕌᕆᔭᐅᓗᓂ 
ᐲᖅᑕᐅᖁᓗᒋᑦ ᐱᓕᕆᐊᕆᔭᐅᔪᑦ ᐊᒻᒪᓗ ᐱᓕᕆᓂᕆᔭᐅᔪᑦ ᐱᖃᓯᐅᑎᔭᐅᓯᒪᔪᑦ 
ᓄᖅᑲᒃᑎᑕᐅᓂᖓᓄᑦ ᐱᖃᓯᐅᔾᔨᖏᓐᓂᕐᒧᑦ ᐊᖏᖃᑎᒌᒍᑎᐅᑉ ᐅᑯᓇᙵᑦ ᓄᓇᕗᒻᒥ 
ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ, ᐊᑐᖅᑕᐅᔪᒃᓴᑦ 3−ᒥᑦ: 
ᓇᓗᓇᐃᖅᑕᐅᓯᒪᔪᓂ ᐱᓕᕆᐊᖑᔪᓂ ᐊᒻᒪᓗ ᖃᒧᐃᓕᐅᕐᓂᐅᔪᓂ ᐃᓚᐅᖃᑕᐅᙱᑦᑐᑦ 
ᖃᐅᔨᓴᖅᑕᐅᓂᕐᒧᑦ. 
 

6.0 ᐊᔾᔨᓪᓗᐋᐸᓗᖏᑦ 

ᑖᓐᓇ ᐱᖃᓯᐅᔾᔨᖏᓐᓂᕐᒧᑦ ᐊᖏᖃᑎᒌᒍᑎ ᐊᑐᓕᐅᖅᑕᐅᔪᓐᓇᖅᑐᖅ ᖃᔅᓯᑲᓪᓚᖕᓄᑦ 
ᐊᔾᔨᓪᓗᐊᐸᓗᖏᓐᓄᑦ ᐊᒻᒪᓗ ᐊᑐᓂ ᐊᔾᔨᓪᓗᐊᐸᓗᖏᑦ ᓴᖅᑭᑎᑦᑎᔭᕆᐊᖃᕐᓂᐋᖅᖢᑎᒃ 
ᓴᓇᔭᐅᒋᐊᕐᖓᖅᓯᒪᔪᒥᑦ ᑎᑎᕋᒃᓯᒪᔪᖁᑎᓂᑦ; ᑖᒃᑯᐊ ᐊᔾᔨᓪᓗᐊᐸᓗᖏᑦ ᐱᔭᐅᔪᐃᓐᓇᒃᐸᑎᒃ 
ᐊᑕᐅᑦᑎᒃᑰᖅᑕᐅᓗᑎᒃ ᓴᖅᑭᑎᑦᑎᔭᕆᐊᖃᕐᒪᑎᒃ ᐊᑕᐅᓯᐅᓂᕐᒥᖕᓂᒃ ᐊᒻᒪᓗ ᑖᔅᓱᒥᖓᑦᑕᐃᓐᓇᖅ 
ᐊᖏᖃᑎᒌᒍᑎᖃᕐᓂᖏᓐᓂᑦ. ᐱᓕᕆᖃᑎᒌᒃᑐᒃ ᐊᖏᖅᐳᒃ ᑕᐃᓐᓇ ᐱᔭᕇᒃᑕᐅᓯᒪᔪᖅ ᐊᔾᔨᓪᓗᐊᐸᓗᐊ 
ᐱᔭᐅᑎᑕᐅᔪᓐᓇᕐᒪᑦ ᖃᕋᑕᐅᔭᒃᑯᑦ ᐊᒻᒪᓗ ᑕᐃᒪᓐᓇᐃᑦᑐᖅ ᐊᔾᔨᓪᓗᐊᐸᓗᐊ ᐊᑐᖅᑕᐅᓂᐊᕐᓗᓂ 
ᓴᓇᔭᐅᒋᐊᕐᖓᖅᓯᒪᔪᑎᑐᑦ ᐱᔭᕇᒃᑕᐅᓯᒪᓗᓂ ᐱᓕᕆᔾᔪᑎᑎᑐᑦ. ᐊᑐᓂ ᐱᓕᕆᖃᑎᒌᒃᑐᒃ ᐱᓕᕆᒃᐸᑎᒃ 
ᐱᔭᐅᑎᑦᑎᓇᓱᐋᕐᓗᑎᒃ ᐊᓯᒥᖕᓄᑦ ᓇᓕᖃᖓᓂᒃ ᓴᓇᔭᐅᒋᐊᕐᖓᓚᐅᖅᑑᑉ ᐊᖏᖃᑎᒋᒍᑎᐅᑉ 
ᑎᑎᕋᒃᓯᒪᓗᑎᒃ ᐊᑎᓕᐅᖅᑕᐅᒋᐋᕐᖓᓚᐅᖅᑑᒃ ᐃᓗᐊᓂ ᐱᔾᔪᑎᒃᓴᖃᑦᑎᐊᕐᓗᓂ ᐱᕕᒃᓴᖃᕐᓂᕐᒥᒃ 
ᑭᖑᓂᖓᒍᑦ ᐱᔭᕇᒃᑕᐅᓚᐅᖅᑎᓪᓗᒍ ᑖᓐᓇ ᐱᖃᓯᐅᔾᔨᖏᓐᓂᕐᒧᑦ ᐊᖏᖃᑎᒌᒍᑎᒥᑦ 

 
ᖃᐅᔨᔪᒥᓂᑎᓪᓗᒍ ᓇᓪᓕᐊᒃ, ᐱᓕᕆᖃᑎᒌᒃᑐᑦ ᐱᔭᕇᒃᓯᓯᒪᓕᕐᒪᑎᒃ ᑖᑦᓱᒥᖓ ᐊᖏᖃᑎᒌᒍᑎᒥᑦ 
ᑕᐃᒫᖑᔪᓐᓇᖅᑎᑕᐅᓂᕐᒥᓄᑦ ᐱᓕᕆᔪᓐᓇᖅᓯᑎᑕᐅᓂᕐᒥᓄᑦ ᑭᒡᒐᖅᑐᐄᔨᓄᑦ: 
 
ᑭᒡᒐᖅᑐᕐᓗᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ 

 ᑭᒡᒐᖅᑐᕐᓗᒋᑦ ᐊᕐᓇᐅᑉ ᐊᖓᔪᖄᕐᔪᐊᑉ ᑯᐃᓐ 
ᐱᔪᓐᓇᕐᓂᖃᕐᕕᒋᓗᓂᐅᒃ ᑲᓇᑕ, ᑕᐃᒪᓐᓇ 
ᑭᒡᒐᖅᑐᖅᑕᐅᓗᓂ ᒥᓂᔅᑕᖓᓄᑦ 
ᐊᕙᑎᓕᕆᔨᒃᑯᑦ 

 
_______________________________  ________________________________ 
ᒫᔾᔪᕆ ᑲᕕᖅ ᑲᓗᕋᖅ  ᐳᕉᔅ ᒪᒃᑖᓄᑦ 
  
ᐃᑦᓯᕙᐅᑕᐅᔪᖅ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 ᐊᕕᒃᓯᒪᓂᕐᒥ ᑐᑭᒧᐊᒃᑎᑦᑎᔨ, CWS−ᐊᒡᒍᖅᐸᓯᐋᓂ 
ᐊᕕᒃᑐᖅᓯᒪᓃᑦ, ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓ ᑲᓇᑕᒥ 

 
   
 
 
ᐅᓪᓗᖓ: __________________________ ᐅᓪᓗᖓ: __________________________ 

